
VI. iΞΕΝΟΦΩΝΤΟΣ




ἄλλην δὲ Τιγράνης· αὐτὸς δὲ Κῦρος ἔφη δύο πειράσεσθαι ποιήσασθαι. 22 ἐπεὶ δὲ ταῦτ’ ἔδοξεν, ἐπορίζοντο μὲν μηχανοποιούς, παρεσκευάζοντο δ’ ἕκαστοι εἰς τὰς μηχανὰς ὧν ἔδει· ἄνδρας δ’ ἐπέστησαν οἳ ἐδόκουν ἐπιτηδειότατοι εἶναι ἀμφὶ ταῦτ’ ἔχειν.

23 Κῦρος δ’ ἐπεὶ ἔγνω ὅτι διατριβὴ ἔσται ἀμφὶ ταῦτα, ἐκάθισε τὸ στράτευμα ἔνθα ᾤετο ὑγιεινότατον εἶναι καὶ εὐπροσοδώτατον ὅσα ἔδει προσκομίζεσθαι· ὅσα τε ἐρυμνότητος προσεδεῖτο, ἐποιήσατο, ὡς ἐν ἀσφαλεῖ οἱ αἰεὶ μένοντες εἶεν, εἴ ποτε καὶ πρόσω τῇ ἰσχύι ἀποστρατοπεδεύοιτο. 24 πρὸς δὲ τούτοις ἐρωτῶν οὓς ᾤετο μάλιστα εἰδέναι τὴν χώραν ὁπόθεν ἂν ὡς πλεῖστα ὠφελοῖτο τὸ στράτευμα, ἐξῆγεν ἀεὶ εἰς προνομάς, ἅμα μὲν ὅπως ὅτι πλεῖστα λαμβάνοι τῇ στρατιᾷ τὰ ἐπιτήδεια, ἅμα δ’ ὅπως μᾶλλον ὑγιαίνοιεν καὶ ἰσχύοιεν διαπονούμενοι ταῖς πορείαις, ἅμα δ’ ὅπως ἐν ταῖς ἀγωγαῖς τὰς τάξεις ὑπομιμνῄσκοιντο. 25 ὁ μὲν δὴ Κῦρος ἐν τούτοις ἦν.

Ἐκ δὲ Βαβυλῶνος οἱ αὐτόμολοι καὶ οἱ ἁλισκόμενοι ταὔτ’ ἔλεγον ὅτι ὁ Ἀσσύριος οἴχοιτο ἐπὶ Λυδίας, πολλὰ τάλαντα χρυσίου καὶ ἀργυρίου ἄγων καὶ ἄλλα κτήματα καὶ κόσμον παντοδαπόν. 26 ὁ μὲν οὖν ὄχλος τῶν στρατιωτῶν ἔλεγεν ὡς ὑπεκτίθοιτο ἤδη τὰ χρήματα φοβούμενος· ὁ δὲ Κῦρος γιγνώσκων ὅτι οἴχοιτο συστήσων εἴ τι δύναιτο ἀντίπαλον ἑαυτῷ, ἀντιπαρεσκευάζετο ἐρρωμένως, ὡς μάχης ἔτι δεῆσον·











[image: ]

[image: ]

Ανακτήθηκε από «https://el.wikisource.org/w/index.php?title=Σελίδα:Xenophon_IV._Institutio_Cyri_(1910).pdf/254&oldid=140644»


				
			

			
			

		
		
		  
  	
  		 
 
  		
  				Τελευταία επεξεργασία στις 29 Μαΐου 2021, στις 22:53
  		
  		 
 
  	

  
	
			
			
	    Γλώσσες

	    
	        

	        

	        Αυτή η σελίδα δεν είναι διαθέσιμη σε άλλες γλώσσες.

	    
	
	[image: Βικιθήκη]



				 Η σελίδα αυτή τροποποιήθηκε τελευταία φορά στις 29 Μαΐου 2021, στις 22:53.
	Το περιεχόμενο είναι διαθέσιμο υπό  CC BY-SA 4.0  εκτός αν αναφέρεται διαφορετικά.



				Πολιτική ιδιωτικότητας
	Για την Βικιθήκη
	Αποποίηση ευθυνών
	Κώδικας συμπεριφοράς
	Προγραμματιστές
	Στατιστικά
	Δήλωση cookie
	Όροι χρήσης
	Επιφάνεια εργασίας



			

		
			








